
OR’ORU DE ARRIU

Asutta de unu cel’e petroliu

in d’'unu mengianus de velus,

che una Nostrassignora mort’ 'e frius,
Parigi si nd’est pesada

in mesu de columbas biancas fuias

de is ogus grogus e tundus de is “Taxi”.

In is cupolas color’ e piricciolu,

in su marmuru inforrazzau de is monumentus,
in is prazzas atteterigadas e in i’ giardinus
parrit ch’'immoi dromant tot’ is festas

in d'una solitudini de follas arrampicadas.

Andendi po intradas, luxis e contonadas,
sighendi su filu nieddu de s’arriu

— unu zerriu ghettau a dogna insegna —
mi portu a passillai chena de s'umbra mia,
attesu-attesu de is imbonidoris de “Tati”.

Lompiu a su “Pont Mirabeau”,

ananti de calincunu lillu arruttu,

unu “barboni” cun sa ghitarra

cun drucesa allupat sa vida sua

a pizzus de s’'unda stanca de sa “Senna”
chi non arrenescit ancora a dromiri

is amoris passaus de Apollinaire.

LUNGO IL FIUME

Sotto un cielo di petrolio / in un’alba di veli, / come una Dea intirizzita, / si
é alzata Parigi / fra candide colombe fuggite / dagl’occhi rotondi di pallidi
Taxi.

Nelle cupole amaranto, / nei porosi marmi dei monumenti, / sulle piazze
brumate e suigiardini, / pare che dorma ognifesta / in una solitudine difoglie
arrampicate.

Costeggiando portoni, luci e spigoli, / seguendo il filo nero del fiume / — uno
sgomento ad ogni insegna — / mi conduco libero dalla mia ombra, / sempre
pit lontano dagli imbonitori di “Tati”.

Lungo il “Pont Mirabeau”, / in presenza di qualche giglio caduto, / un barbone
con la sua chitarra / annega dolcemente la vita / sull'onda stanca della
Senna / che culla ancora / gli amori passati di Apollinaire.



